
Level 3 Samoan 2021
91566 Demonstrate understanding of a variety 
of extended written and / or visual Samoan texts

Credits: Five

RESOURCE BOOKLET

Refer to this booklet to answer the questions for Samoan 91566.

Check that this booklet has pages 2–4 in the correct order and that none of these pages is blank.

YOU MAY KEEP THIS BOOKLET AT THE END OF THE EXAMINATION.

TEXT A: O le laʻau o le ʻava  (The ʻava plant)

This is a text about the ʻava plant.

O le ‘ava o le la‘au ua soʻo aoao ai le atu Samoa. E fa‘apelepele e tagata Samoa le laau lenei auā 
o se tasi o ana measina.  

 
 

 
 

 
 

 
 

 
 

Source (adapted): Ministry for Youth, Sports and Cultural Affairs, 1994. Samoa Ne’i Galo Samoa Lest We Forget Tala Tuu ma Tala o 
le Vavau a Samoa

TEXT B: Kirikiti Samoa  (Samoan cricket)

This text compares Samoan cricket in the recent past to Samoan cricket now.

Glossed vocabulary
tomai	 knowledge
agavaʻa	 experience and skills

Kirikiti Samoa (Anamua)
E mautinoa o lenei faʻaagātama faʻasamoa, sa aumaia e misionare papalagi i totonu o Samoa. 
E le o mautinoa le vaitaimi na faia ai suiga o le taʻaloga. O le itu e mautinoa, o le maoaʻe o tomai 
ma agavaʻa o tatou tuaʻā i le faiga o ‘olo, o pate ma polo mai laʻau o le vao ma le siʻosiʻomaga. 
O le faʻataʻitaʻiga o le pate e tāfatolu ma e fausia mai laʻau e pei o le ‘ulu, o le kofa ma le fau. Sa 
faʻaaogā foi ‘afa, ina ia saisai mau ai le tino o le pate. O le polo, sā susunu mai laʻau o le vao ona 
taʻai ai lea faʻalāpotopoto. 
O tulafono e māʻeu foi le faigatā. O le faʻataʻitaʻiga, o soʻo seisi lava e tā, e sā na alu ese mai le 
malae simā. E amo le pate ma sasau le pate i taimi uma. Afai e le usitaʻia, ua pē. 

Kirikiti Samoa (Aso Nei)
E moni lava upu a le atunuʻu, e sui faiga ae 
tumau faʻavae. O loo faʻaaogā le tele o vaega 
mai anamua, e pei o le pate, o polo ma ‘olo. Ae 
peitaʻi ua iai nai suiga ua vaʻaia.
O pate ua tele ina vali. E fa’aaoga pea le ‘afa, 
ae ua toe faʻaopoopo ai ma le paʻu o uila vili 
vae e mau atili ai lima o le tagata tā i le pate. O 
polo kirikiti, o loo gaosia pea i le ala masani, 
ae ua vali le tino, ina ia faigatā ona sapoʻia e le 
‘autalituaʻā. 
O tulafono o le taaloga, ua taumafai lava 
tupulaga o nei aso e faitau polo ma pē, ma tuʻu 
taimi ina ia aua neʻi umi. O ‘ai o le taʻaloga, 
ua sui mai le 1 ma le 2, ae ua faʻaaogā ‘ai a 
papalagi, o le 4 ma le 6. 

Image source: www.gettyimages.in/photos/kilikiti

TEXT C: Vai o Tagaloa (Water of Tagaloa)

This is a text about the Samoan god Tagaloa.

Glossed vocabulary
paepaelei	 white rock
soālaupule	 collaborative decision-making process
melea	 missed opportunity

A o faʻagasolo feʻau masani a tagata Samoa, ua oso le alofa o Tagaloalagi (le atua sa talitonu i ai 
Samoa i aso anamua) i tagata o le nuʻu o Aʻopo. Ua mafua nei lagona, ona o le nuʻu o Aʻopo e 
faigatā ona maua ni vai. E seāseā ona paʻū timuga i le nuʻu ma e su’egatā foʻi nofoaga e ono maua 
ai se vai. O aso anamua i le leai o ni paipa ma ni tane vai. Sa faʻamoemoe lava le nuʻu i le timu e 
maua ai le vai. 
Ona faapea atu lea o Tagaloalagi i lana auauna, “Sau ina alu i Aʻopo. Ia e fai iai, ia latou filifili se 
mea e tasi o mea nei – pe latou te mananaʻo i le paepaeleipaepaelei, pe latou te mananao i le vai. O le mea 
ua latou filifilia, o le a ʻou foaʻiina atu mo lātou.” 
Ina ua logo ma taʻu atu e le auauna i le nuʻu le poloaʻiga a Tagaloalagi, ua soālaupule ma 
talatalanoa matai poo fea o mea nei e lua, e tatau ona lātou filifilia. Fai mai isi matai “e aogā le 
maʻa lenei o le paepaeleipaepaelei e malosi ai faʻavae o fale ma matagofie ma aulelei ai foi o lātou fale.” A o 
isi matai ua finau “e lelei le vai, e aogā e feinu ai le nuu aemaise e leai se vai e maua i Aʻopo.” 
Na umi se taimi o talanoa ma soālaupulesoālaupule matai, ae na tasi lava le faaiuga na latou tau i le auauna, 
“Ua matou filifilia le paepaelei. E lelei e aogā e fau ai a matou fale. E le taumate foi, e iai le aso e 
timu ai, ma maua ai se vai o le nuʻu nei. 
Ua alu le auauna ma faʻailoa le finagalo o le nuu. Ona faapena lea ona foaʻi e Tagaloalagi le 
paepaeleipaepaelei mo le nuu. Ua fiafia tele le nuʻu, i le tele o le paepaeleipaepaelei ua maua. Ae peitai, ua mavae 
aso ma vaiaso, o masina foi ma tausaga e lei toe to se timu i le nuʻu o Aʻopo. Ua toe mafaufau le 
nuu, pe na sao le filifiliga sa fai. 
E oʻo mai lava i nei onapo, e seāseā timu ma e mativa i vai le nuʻu o Aʻopo. Ona taunuu ai le 
alagāʻupu a Samoa – “Na o Aʻopo na meleamelea vai o le Tagaloa.”

